
SAOPŠTENJE ZA JAVNOST

Regionalna suradnja na polju pravosuđa i unutrašnjih poslova prijeko potrebna za integraciju Jugoistočne Evrope u EU, rekao je generalni sekretar Vijeća za regionalnu suradnju 
ZAGREB/SARAJEVO, 7. novembar/studeni 2008. godine – Regionalna suradnja na poljima borbe protiv organiziranog kriminala i korupcije, reforme pravosuđa, suzbijanja ilegalnih migracija, liberalizacije viznog režima i jačanja upravljanja granicama od naročitog su značaja za postizanje strateškog cilja Jugoistočne Evrope, a to su evropske i evro-atlanske integracije, rekao je generalni sekretar Vijeća za regionalnu suradnju (RCC), Hido Biščević, na dvodnevnom ministarskom forumu EU-Zapadni Balkan o pravosuđu i unutrašnjim poslovima, koji je završen danas u Zagrebu.  
Kao domaćin ovog događaja, premijer Hrvatske, Ivo Sanader, istakao je važnost provedbe reformi u oblasti pravosuđa i unutrašnjih poslova za pristupanje zemlje EU-u, te izrazio čvrsto uvjerenje da bi napredak Hrvatske u ovom pogledu bio dodatni poticaj pristupanju cijelog regiona Europskoj uniji.  
Među učesnicima sastanka, kojeg su organizirali Francuska, kao predsjedavajući EU-a, i Vlada Hrvatske, bili su i potpredsjednik Evropske komisije, Jacques Barrot, relevantni ministri pravosuđa i unutrašnjih poslova iz zemalja članica Evropske unije i Jugoistočne Evrope, kao i visoki zvaničnici iz Češke i Švedske, kao narednih predsjedavajućih EU-a.
Generalni sekretar Biščević je dodao da RCC podržava provedbu postojećih međunarodnih i regionalnih zakonodavnih okvira u oblasti policije, provedbe zakona i suradnje na polju pravosuđa, usmjeravanja regionalnih organizacija i usklađivanja zakonodavstva zemalja u oblasti krivičnog zakona sa zakonodavnim okvirom EU-a.  
Na forumu se razgovaralo o načinima na koje osnažiti borbu protiv korupcije i prekograničnog kriminala, kao i o pitanjima migracija, granica i viza.  
_________________________

Kao nasljednik Pakta stabilnosti za Jugoistočnu Europu, Vijeće za regonalnu suradnju (RCC) pomaže regionalnu suradnju te podržava europske i euro-atlantske integracije u Jugoistočnoj Europi. Vijeće se u svom radu fokusira na šest prioritetnih područja: ekonomski i društveni razvoj, energetika i infrastruktura, pravosuđe i unutrašnji poslovi, sigurnosna suradnja, izgradnja ljudskih potencijala, te parlamentara suradnja kao tematika koja prožima sva područja. Sjedište RCC-a je u Sarajevu, Bosna i Hercegovina.

Za više informacija kontaktirajte Dinku Živalj, glasnogovornicu Vijeća za regionalnu suradnju,  tel: +387 33 561 700, faks: +387 33 561 725, mob: +387 62 341 881, e-mail: dinka.zivalj@rcc.int, web: www.rcc.int

